
Pandemiak behartuta, azkeneko bi 
urteotan ez dugu herriko bestarik 
izan. Inorendako ez dira urte errazak 
izan eta denoi luze egin zaizkigu harat 
eta honat mugitzeko edo ogibidea 
ateratzeko izan diren murrizketak, 
konfinamendu aginduak edota, 
gaixotuta, etxetik atera gabe egon 
behar izanak.

Gizarte osoak sufritu du baina, 
momentu honetan, osasun langileak 
eta profesionalki zaintza lanetan 
ari diren guztiak gogoan hartu eta 
eskertu nahi ditugu hemen, bereziki 
emakumeak.

Aurtengoan eurek botako dute 
altxaferoa. Izan ere, pandemiak 
aski agerian utzi baitu zeinen 
garrantzitsua den osasun sistema 
publikoaren defentsa eta adinekoen 
zaintza. 

Presente eduki behar dugu 
adinekoak direla, haurrekin batera, 
gizarteko talderik ahulenetako bat. 
Horrexegatik, pandemia ondoko 
lehenbiziko suziria botatzeko aukera 
hau baliatu nahi dugu osasun 
langileak eta ogibidez zaintza lanetan 
ari diren guztiak (gehien-gehienak 
atzerritik etorriak) gure herriari 
egunero eta betidanik egiten dioten 
ekarpen eskuzabala eskertzeko eta 
goraipatzeko. Adinekoak zaintzea 
erronka bat da, baina baita betebehar 
sozial bat ere. Eta gainera, ez 

dugu atzendu behar pertsona 
guztiok zaintzaz behartuko garela 
geure bizitzaren joanean, batzuk 
gehiago eta bertze batzuk gutiago 
momentuaren eta bizi egoeraren 
arabera.

Gainerakoan, udala ez da geldirik 
egon eta herria hobetzeko 
ahaleginean aitzinera segitu dugu 
aurrekontuak aukera eman digun 
guztia eginez: berriki eskolako 
teilatuan eguzki plakak paratu ditugu 
eta Larraburuko saihesbidea eta 
baserrietako bide nagusiak hobetzeko 
lanak hasiko dituzte egunotan. Eta, 
beti bezala, aunitz dago egiteko eta 
gehienetan ez da batere erraza izaten 
finantzamendua bilatzea pentsatu den 
guztia egiteko. 

Baina tira, denak ez luke arazoa eta 
lana izan behar. Altxa dezagun burua 
eta aitzinera begiratu aurpegian 
irrifarre batekin. Ate joka ditugu 
herriko bestak eta aurten ere bortz 
besta egun ditugu prest. Denendako 
gustagarri izatea eta giro onean 
joatea desio dugu, guztion arteko 
armonia eta umore onean eta 
guztiona dena zainduz. 
Modu aunitz daude bestaz gozatzeko, 
bakoitzak berea aukeratuko du noski, 
baina, beti ere, berdintasunean eta 
elkar errespetatuz.
Beraz, gora Etxalar eta gora Etxalarko 
bestak!

Alkatearen agurra

Miguel Mari Irigoien Sanzberro

Alkatea

ABUZTUAK 14 - igandea
Herri Krosa - Helduak eta Umeak 17:00 150,00 € Etxalarko udalak antolatua

Altxaferuak 20:00 100,00 €

Txanpaina, goxokiak eta globoak 20:00 150,00 €

Kankailuen otorduak 20:00 800,00 €

Elutxa txaranga 20:00 - 00:00 1.000,00 €

Txistulariak/trikitilariak 20:00 0,00 € Herriko txistulari eta trikitilarien eskutik

Herri Afaria 21:30 0,00 € Etxalarko Gazteen eskutik

Txarangakoen afariak herri afarian 21:30 250,00 €

Fan&Go Taldea 00:30 - 04:00 1.500,00 €

ABUZTUAK 15 - astelehena
Diana gaiteroekin 10:30 500,00 €

Musika Dantzariendako 12:30 0,00 € Herriko txistularien eskutik

Dantzarien Luntx-a 13:30 250,00 €

Herri Kirolak 18:30 1.400,00 €

Dantzarien eta txistularien afaria 21:00 400,00 €

Su artifizialak 22:00 354,00 €

Gabenara Taldea 19:00 - 21:30 eta 00:00 - 03:00 2.360,00 €

ABUZTUAK 16 - asteartea
Argisoinuak 10:00 0,00 € Herriko trikitilarien eskutik

Plater Tiroketa 10:00 Herriko ehiztari elkartearen eskutik

Haurrendako jokoak Navar Producciones 11:00 - 13:00 eta 15:00 - 18:00 2.150,00 €

Asau Ttiki 11:30 Landagain guraso elkartearen eskutik
Eskalada 16:30 - 18:30 0,00 € Miren Olaetxea eta Paxkuren eskutik

Mus txapelketa 17:30 0,00 €

Chuchín Ibañez y Los Charros 19:00 - 21:00 1.400,00 €

Mus txapelketako sari banaketa 20:00 100,00 € Babesleen eskutik

DJ Txingudi 00:00-03:30 750,00 €

ABUZTUAK 17 - asteazkena
Diana 10:30 0,00 € Herriko txistularien eskutik
Herriko umeen pilota txapelketa 11:30 0,00 €
Aitor Danboriena Memoriala 12:30 0,00 €
Pilotari finalisten bazkaria 150,00 €
Pilotako sari banaketak 13:00 150,00 € Babesleen eskutik
Herriko trikitilarien saioa 18:30 0,00 €
Trikitilariendako berendua 200,00 €
Saltoka 19:30 - 21:30 1.100,00 €
Bizpiru Pelau Taldea 00:00 - 03:00 700,00 €

ABUZTUAK 18 - ortzeguna
Diana 10:30
Elutxa Txaranga 1.250,00 €
Mozorro Lehiaketa 12:30 180,00 €
Jubilatuen bazkaria 14:00 0,00 € Larraburua Elkartearen eskutik
Asaua 14:00 0,00 € Etxalarko Gazteen eskutik
Txarangakoen bazkariak Asauan 300,00 €
Trikidantz Taldea 20:00 - 22:00 eta 23:30 - 01:30 2.450,00 €
SGAE 735,00 €
Bertzeak 500,00 €

Prezioetan BEZa sartu gabe dago 21.329,00€

 

Aurrekontua

Abuztuak 14 igandea
17:00 Lasterketa herrikoia. Haur 
eta helduentzat lasterketa ez 
lehiakorra. 12 urtetik beherako 
haurren izen-ematea.

17:30 Haurren lasterketa. 
Helduen izen-ematea plazan

18:00 Helduen lasterketa.
Ondotik, berendua denentzat.
Oharra: gertatzen ahal den 
edozein ezbehar ez da 
antolatzaileen ardurapean 
geldituko.

19:45 Agerraldi isila “Euskal 
Presoak Euskal Herrirat”.

20:00 Altxaferoa, txistulariak, 
trikitilariak, ELUTXA txaranga, 
buruhandiak eta kankailuekin 
animatua. Txanpaina eta goxokiak 
banatuko dira.

21:30 Herri afaria frontoian. 
Txartelak  hartzeko epea 
abuztuaren 10ean bukatuko da. 
Txartelak salgai daude Elutsa 
ostatuan eta Herriko ostatuan.
Herri afarian eta ondotik ere 
ELUTXA txarangak animatuko du 
giroa.

00:30-04:00 Dantzaldia 
Fan&Go taldearen eskutik.

Abuztuak 15 astelehena
Andre Mari Eguna
10:30 Argi-soinuak gaiteroekin, 
buruhaundi eta kankailuekin.

11:30 Meza nagusia. Andremari 
eguna.

12:30 Andramari Dantza 
Taldearen saioa txistulari eta 
musikariekin.
Ondotik, Eskola Zaharreko 
estalpean hamaiketakoa dantzari 
eta musikarientzat.

18:30 Herri-Kirolak. 
NAFARROAKO HERRIZ HERRI 
TXAPELKETAREN JARDUNALDIA
Nafarroako Txapelketa honetan 3 
edo 4 taldek hartuko dute parte. 
Talde hauek bi proba konbinatutan 
lehiatuko dira: lehenengo proba 
konbinatuan (lokotx biltzea, 
zaku lasterketa, aizkora, korrika 
eta arpana) eta bigarren proba 
konbinatuan (txinga-eramatea eta 
ingude altxatzea).

22:00  Su artifizialak. Igerilekutik 
botako dituzte.
20:30-22:00 | 00:00-03:00
Dantzaldia GABENARA taldearekin.

10:00 Plater-tiroketa Domisaintzan 
ehiza elkartearen eskutik.

10:00 Argi-soinuak herriko 
trikitilarien eskutik, buruhaundi eta 
kankailuekin.

11:00-13:00  | 15:00-18:00 
Haurrendako Jokoak, txu-txu trena, 
puzgarri eta joku tradizionalekin.
Navar Producciones-en eskutik.

13:30 Asauttiki. Txartelak hartzeko 
epea abuztuaren 10ean bukatuko da. 
Bertze urteetan bezala, berendua 
prezioan sartua dago. Landagain 
Guraso Elkarteak antolatua.
Oharra: Bazkaltzerakoan edo ondotik 
gertatzen ahal den edozein ezbehar 
ez da Guraso Elkarteko ardurapean 
geldituko.
 
16:30-18:30 Eskalada haur eta 
helduentzat, frontoi gibeleko paretean. 
Miren eta Paxkuren eskutik.

17:00 Mus txapelketa. Apuntatzeko 
16:30etik aitzinera frontoian bertan. 

19:00-21:00 CHUCHÍN IBAÑEZ 
mariatxi taldearen emanaldia.

20:00 Museko sari banaketa.

00:00-03:30 DJ TXINGUDI.

Abuztuak 16 asteartea
Haur eta gazteen eguna

10:30 Diana herriko txistularien 
eskutik.

11:30 Herriko umeen pilota 
txapelketa. Finalak. Aurre-
benjaminak, benjaminak eta 
infantilak.

12:30 Aitor Danboriena 
Memoriala pilota txapelketako 
finalak.
 
13:00 Pilotako sari banaketa.

18:30 Herriko trikitilarien saioa 
taldearen emanaldia. Ondotik 
berendua eskola zaharretan.

19:30-21:30 Saltoka

00:00-03:00 Bizpiru Pelau 
taldearen eskutik.

Abuztuak 17 asteazkena

Abuztuak 18 ortzeguna
Asau eta jubilatuen eguna

10:30 Argi-soinuak ELUTXA 
txarangaren eskutik, buruhaundi eta 
kankailuekin.

12:30 Mozorro lehiaketa plazan.

14:00 Jubilatuen bazkaria.
 
14:00 Asaua ermitako zelaian. 
Plaza ingurutik ELUTXA 
txarangarekin batera denak 
elkarrekin abiatuko dira ermitako 
zelaira. Txartelak salgai Elutsa 
ostatuan eta Herriko ostatuan. 
Buelta landatan barna izanen da.
Oharra: antolatzaileek ez dute bere 
gain hartuko asauan gertatzen ahal 
diren istripuen erantzukizunik.

20:00-22:00 | 11:30-01:30
Dantzaldia TRIKIDANTZ taldearekin.

Bortziriak 
bor-bor

ETXALARKO
EUSKARA

BATZORDEA

BORTZIRIETAKO
EUSKARA
MANKOMUNITATEA

Irakiten ari denak egiten du bor-bor. Geldirik 
ez dagoenak. Mugimenduan denak. Egoeraz 
aldatu nahi duenak. Egoera aldatu nahi duenak. 
Eta Bortzirietan, azken aldian, zerbait egosten 
aritu gara herritar multzo haundi bat: joan den 
uztailaren 2an Lesakako plazan egindako eki-
taldian aurkeztu genuen Bor-bor Bortzirietako 
euskaltzaleen mugimendua.
Azkeneko 50 urteotan euskarak biziberritze 
haundia izan du Euskal Herri osoan, eta begi-
-bistakoa da gure herrietan ere horrek utzitako 
emaitzak. ikastolak eta gau-eskolak sortu ziren 
lehenbizi, hezkuntza arautu osoa eta batxiler-
goa euskaraz ikasteko aukera geroago, eta bai-
ta euskaltegia ere. Ttipi-Ttapa eta Xorroxin ere 
herri-ekimenetik sortu ziren.
80.eko hamarkadan udalek heldu zioten, pixka-
naka-pixkanaka, euskaraz lan egiteari. Bortzi-
rietako Euskara Mankomunitatea sortu zuten 
horretarako, eta Bortzerrietako bortz udalak 
UEMA udalerri euskaldunen mankomunitate-
ra batu ziren beranduago. Azken 30 urteotan 
pausu aunitz eman ditugu, administrazioak eta 
herritarrek elkarrekin. Ukaezina da orain 50 
urte baino aisa hobekiago gaudela eremu au-
nitzetan, aitzinatu egin dugula.
Eta dena egina dagoelakoan, zertarako mugi-
tu gara herritar talde haundi bat, eta Bor-bor 
sortu? Zertarako paratu, bertze behin, eltzea 
sutan? Bada, aitzinatu duguna aunitz bada 
ere, egiteke dagoena aunitzez gehiago delako. 
Euskararen sustapenak bulkada eta arnas berri 
bat behar dutelako, baita gurean ere. Eta, bi-
denabar, badaudelako kezka eragiten diguten 
alderdi aunitz. 

Euskalgintza soziala berraktibatzeko helburuz 
sortu dugu Bor-bor. Herritarren mugimendu 
bizia, dinamikoa, irekia, zabala, izaera sozia-
lekoa eta euskaltzalez osatutakoa eratu nahi 
dugu. Eltzea sutan paratu nahi dugu euska-
raren erabilera handitzeko Bortzirietan, herri-
tarren kontzientzian eragiteko, eta euskararen 
alde egunero egin beharrak duen garrantziaz 
ohartarazteko. Eta udalerri euskaldunen eta 
arnasguneen izaerari eusteko.
Euskaraz bizitzeko baliabideak sortzen eta 
zabaltzen laguntzeko mugimendua izan nahi 
dugu, euskaldun eta euskaltzaleen elkarlane-
rako gune, komunitate bat osatu. XXI. mende-
ko mugimendu soziala izan nahi dugu, egiteko 
moldeak garrantzia izanen duena, kide eta 
herri guziak kontuan hartuko dituena, jarrera 
abegikorra izanen duena, konpromiso irekikoa 
(bakoitzak nahi duen mailan bere burua koka-
tu ahal izatea), eta hitzartukoa (ahaleginean 
zein iraupenean). 
Bide hau, baina, ez dugu bakarrik egin nahi. 
Gizartearen eraldaketa jomugan duten pro-
zesu eta mugimenduekin bat egin eta alda-
ketak eragin nahi ditugu. Eta bide horretan, 
ortzi-mugan izanen dugu gizarte plural, jus-
tu, iraunkor, berdinzale eta euskalduna. Gisa 
guzietako ekintzak proposatu, sustatu, bul-
katu edota antolatu nahi ditugu horretarako 
guzirako. Euskara ohiko hizkuntza izatea nahi 
dugulako kirol taldeetan, merkataritzan, esko-
laz kanpoko ekitaldietan, haur eta nerabeen 
aisialdian, sare sozialetan… Eta euskara nahi 
dugu izatea gure herrietara bizitzera etorri 
berri direnekin solasa, euskarara hurbiltzeko 
ekimenak antolatuz. Euskaraz bizitzeko balia-
bideak sortu nahi ditugu, funtsean. 
Eta zuk, bor-bor egin nahi duzu? Batu Bor-
-bor mugimendura! Batu euskarara!

